
 

 
 
 

 
 
 

LWA ETA NEW YORK KONSÈNAN MOUN KI GEN BEZWEN ESPESYAL  
 

AVI POU MOUN KI GEN OBLIGASYON POU RAPÒTE 
 

Oryantasyon Sant Jistis – 11 Jen 2013 
 
 
 
Avi sa a bay Moun ki Gen Obligasyon pou Rapòte yon apèsi sou responsablite legal yo anba Lwa Eta New 
York konsènan Pwoteksyon Moun ki Gen Bezwen Espesyal (Lwa a) pou rapòte Abi, Neglijans ak Gwo 
Ensidan ki konsène moun frajil yo nan Rejis Santral Moun Frajil (VPCR), yon liy dirèk Sant Jistis la opere 
24 èdtan pa jou ak 7 jou pa semèn pou Pwoteksyon Moun ki Gen Bezwen Espesyal (Sant Jistis). Dat 
nouvo egzijans sa a pou rapòte a anvigè se 30 jen 2013. 
 
 
KISA MOUN KI GEN OBLIGASYON POU RAPÒTE YO DWE RAPÒTE? 
 
Apati dat 30 jen 2013, Moun ki Gen Obligasyon pou Rapòte yo gen responsablite legal pou: 
 
• Rapòte ba Sant Jistis la, depi yo rele VPCR nan nimewo 1-855-373-2122, si yo gen rezon valab pou 

sispèk abi oswa neglijans ki fèt sou yon Moun ki Frajil, tankou yon timoun k ap resevwa sèvis nan 
yon sant oswa nan òganizasyon yon founisè ki endike anba la a. Sèten Moun ki Gen Obligasyon 
pou Rapòte ka soumèt rapò yo tou depi yo ranpli yon fòm ki disponib nan sitwèb Sant Jistis la. 
 

• Rapòte tout Gwo Ensidan ba Sant Jistis la. Pou fè sa, yo dwe rele VPCR nan nimewo  
1-855-373-2122, oswa depi yo ranpli fòm ki nan sitwèb Sant Jistis la. 

 

• Rele Rejis Santral Abi ak Move Tretman sou Timoun Eta a si yo gen rezon valab pou sispèk abi 
oswa move tretman sou timoun ki nan fanmi oswa fanmi akèy, ak nan espas gadri. Si ou sispèk yon 
abi oswa yon neglijans sou timoun ki nan yon espas gadri, kay pansyon fanmi akèy, oswa nan yon 
kay fanmi, ou dwe kontinye rapòte sa nan Rejis Santral Abi ak Move Tretman sou Timoun Eta a 
nan nimewo 1-800-635-1522.  

 
 
KIMOUN KI GEN OBLIGASYON POU RAPÒTE? 
 
Moun ki Gen Obligasyon pou Rapòte yo se (1) Gadyen yo ak (2) Pwofesyonèl Sèvis Sosyal yo. 

1. Gadyen yo:  
 

• Anplwaye, volontè, direktè ak operatè sant ak pwogram ki konsène yo (tanpri gade lis ki nan 
Paj 3), epi    

• Anplwaye deyò ki gen kontak souvan ak anpil fwa avèk moun y ap sèvi yo.  

 
2. Pwofesyonèl Sèvis Sosyal yo:  
 
Travayè gadri oswa Fanmi Plasman; Kiwopraktè; Pratisyen Syans Kretyen; Doktè Lejis; Ijyenis Dantè; 
Dantis; Pwokirè Distri oswa Asistan Pwokirè Distri; Teknisyen Medikal Ijans; Anplwaye Lopital ki travay 
nan admisyon, egzaminasyon, laswenyaj, oswa tretman moun; Estajyè; Anketè ki anplwaye nan biwo 
pwokirè distri; nenpòt Ofisyèl Lapolis; Espesyalis Terapi Boza Kreyatif ki Gen Lisans; Espesyalis Terapi 
Maryaj ak Fanmi ki Gen Lisans; Konseye Sante Mantal ki Gen Lisans; Espesyalis Ègoterapi ki Gen Lisans; 
Espesyalis Terapi Fizik; Enfimyè Pratisyen ki Gen Lisans; Siko-Analis ki Gen Lisans; Òtofonis/Patolojis 
Lang/ Odyolojis ki Gen Lisans; Chèf Egzaminatè Medikal; Pwofesyonèl Sante Mantal; Enfimyè Pratisyen; 
Biwo Eta New York pou Abi Alkòl ak Dwòg – tout moun ki resevwa akreditasyon OASAS; Optometris; 
Osteyopat; Ofisye pou Lapè; Doktè; Podyat; Ofisye Lapolis; Sikològ; Enfimyè ki Gen Diplòm; Asistan 
Doktè ki Gen Diplòm; Rezidan (medikal); Travayè Sèvis Sosyal; Travayè Sosyal; Chirijyen, ak Ofisyèl Lekòl, 
ansanm avèk, men pa sèlman: Pwofesè Lekòl, Konseye Pedagojik Lekòl; Sikològ Lekòl; Travayè Sosyal 
Lekòl; Enfimyè Lekòl; Administratè Lekòl; oswa lòt anplwaye lekòl ki gen obligasyon pou gen lisans oswa 
sètifika ansèyman oswa lisans oswa sètifika administratif. 
 
 
KI KALITE ENFÒMASYON YON MOUN KI GEN OBLIGASYON POU RAPÒTE TA DWE PREPARE POU BAY 
POU SANT JISTIS LA? 
 

• Detay konsènan viktim (yo), moun ki sispèk (yo), ak temwen (yo). 
• Detay ensidan an, tankou dat ak lè, kote a, deskripsyon ensidan an ak chòk/konsekans sou moun 

ki viktim nan. 
• Ajans leta ki responsab pou sipèvizyon ajans lan, sant lan ak/oswa pwogram nan. 

• Non ak adrès ajans lan, sant lan ak/oswa pwogram nan. 
• Konfimasyon ki endike gen pwoteksyon imedyat ki te bay pou moun ki viktim nan (yo), si li posib. 

• Nenpòt lòt enfòmasyon ki ka ede avèk ankèt la oswa avèk evalyasyon ensidan an. 
 
Nòt: Moun ki Gen Obligasyon pou Rapòte dwe fè rapò a ba VPCR si yo pa ka jwenn tout enfòmasyon ki 
endike anwo a. 

KILÈ LI OBLIGATWA POU RAPÒTE? 
 
Kèlkeswa lè yon Moun ki Gen Obligasyon pou Rapòte gen yon rezon valab pou sispèk yon Ensidan pou 
Rapòte ki konsène yon moun frajil, moun sa a gen obligasyon pou fè yon rapò ba VPCR imedyatman lè li 
remake ensidan an.  
 
• Rezon Valab vle di, selon obsèvasyon ou yo, fòmasyon ou ak eksperyans ou, ou sispèk yon moun ki 

frajil te viktim yon abi oswa yon neglijans, jan sa dekri anba la a. Ou dwe rapòte tou gwo ensidan ki 
fèt sou yon moun frajil ki arisk pou viktim mal. Rezon valab kapab senp menm jan ak lè ou pa byen 
kwè eksplikasyon yo bay pou yon chòk. 
 

• Imedyatman vle di “touswit;” men, rapòtaj la ka pran reta pou evite mal (pa egzanp, pandan tout 
tan li pran pou rele sekouris ijans yo epi/oswa pou satisfè bezwen moun ki viktim nan pou 
kontinye sipèvizyon an.) Anplwaye “k ap kite travay yo” pa jistifye yon reta pou rapòte. Nan 
nenpòt ka, ou dwe fè rapò yo ba VPCR anvan 24 èdtan.  

 
• Dekouvèt vle di lè ou se temwen sitiyasyon an oswa lè moun ki frajil la oswa yon lòt moun vini sou 

ou epi enfòmasyon ki disponib yo endike rezon valab la.  
 
 
Anplis Moun ki Gen Obligasyon pou Rapòte yo, si nenpòt moun gen yon rezon valab pou sispèk yon 
Ensidan pou Rapòte ki konsène yon Moun Frajil, moun sa a ta dwe rele VPCR imedyatman.  
 
Si yon Moun ki Gen Obligasyon pou Rapòte oswa nenpòt lòt moun pa byen konnen si enfòmasyon ki 
disponib yo endike rezon valab la, li ta dwe rele VPCR.  
 
Rapòtaj ba VPCR se yon lòt obligasyon pou rapòte, epitou sa pa anile okenn lòt obligasyon oswa 
responsablite pou rapòtaj ki ka obligatwa dapre lwa, règ oswa règleman pou Moun ki Gen Obligasyon 
pou Rapòte yo. 
 
 
KIMOUN KI SE MOUN KI FRAJIL? 
 
Lwa a defini yon Moun Frajil kòm yon moun ki, akòz andikap fizik oswa andikap pou aprann oswa 
bezwen pou sèvis oswa plasman, ap resevwa swen nan yon sant oswa nan yon òganizasyon ki andedan 
sistèm Ajans Sipèvizyon Leta (SOA).  
 
 
KI SANT AK PWOGRAM KI KONSÈNE NAN LWA A? 
 
• Sant ak pwogram Office for People With Developmental Disabilities (OPWDD) (Biwo pou Moun ki 

Andikap Devlòpmantal) opere, sètifye oswa bay lisans. 
• Sant ak pwogram Office of Mental Health (OMH) (Biwo Sante Mantal) opere, sètifye oswa bay 

lisans, sof Sant Tretman Pwoteje ak pwogram ki nan sant koreksyonèl yo;  

• Sant ak pwogram Office of Alcoholism and Substance Abuse Services (OASAS) (Biwo Sèvis pou Abi 
Alkòl ak Dwòg) opere, sètifye oswa bay lisans;  

• Sant ak pwogram Office of Children and Family Services (OCFS) (Biwo Sèvis pou Timoun ak Fanmi) 
opere pou jèn moun yo mete nan lagad Manm Komisyon OCFS; sant OCFS bay lisans oswa sètifye 
k ap pran swen timoun paran abandone, timoun ki viktim abi, timoun ki viktim neglijans, ak 
timoun depandan, moun ki Bezwen Sipèvizyon, oswa jèn delenkan yo; Family Type Homes for 
Adults (Kay ki Menm Jan ak Kay Fanmi pou Adilt); pwogram OCFS sètifye pou jèn moun ki sove ak 
moun ki sanzabri; ak sant detansyon OCFS sètifye pou jèn moun. 

• Kay adilt ki resevwa lisans Department of Health (DOH) (Depatman Sante) ki gen plis pase 80 
kabann, epi kote omwen 25% rezidan se moun doktè dekouvri ki gen yon maladi mantal grav epi ki 
gen mwens pase 55% kabann ki la kòm kabann Assisted Living Program (ALP) (Pwogram pou Moun 
Viv avèk Asistans). 

• Kan lajounen pandan sezon lete jouk lannwit ak kan lajounen pandan sezon lete ki gen vwayaj pou 
timoun ki gen andikap devlòpmantal anba jiridiksyon DOH; 

• Lekòl Eta New York anfavè Moun ki Avèg; Lekòl Eta New York pou Moun ki Soud; Lekòl Leta sipòte 
(4201) ki gen eleman rezidansyèl; distri lekòl anba lwa espesyal; ak lekòl nan kay prive nan eta a ki 
gen otorizasyon New York State Education Department (NYSED) (Depatman Edikasyon Eta New 
York) 

  
 

ANTAN YON MOUN KI GEN OBLIGASYON POU RAPÒTE, KI OBLIGASYON MWEN GENYEN POU RAPÒTE 
BA LAPOLIS? 
 
Ou ta dwe rapòte krim posib yo imedyatman ba lapolis. Lè VPCR resevwa yon rapò, anplwaye yo kapab 
konsilte avèk sipèvizè yo pou deside si yo ta dwe kontakte lapolis lokal la, si yo potko rele lapolis.  
 
 
KISA KI SE YON ABI OSWA YON NEGLIJANS? 
 
Lwa a defini Abi ak Neglijans sou Moun ki Frajil nan yon sans ki pi laj, tankou mal ki fèt toutbon ak risk 
pou gen mal ki fèt:   
 

Tèm yo Egzanp Konpòtman Gadyen 

Abi Fizik 

Pinisyon nan kò nan kontak ki fèt avèk entansyon (frape, bay 
koutpye, pouse), chòk ki pa kapab eksplike, epi ki sispèk akòz 
enpòtans sa ki fèt la oswa kote li fèt la, kantite chòk yo alafwa, oswa 
kantite fwa nan yon peryòd tan 

Abi Sikolojik  Anmède, bay non, itilize mo oswa jès ki menasan  
 

Abi Seksyèl 

Manyen yon fason ki pa apwopriye, montre kò yon fason ki 
endesan, kadejak, fè oswa distribiye foto ki gen rapò avèk sèks, gade 
moun an kachèt oswa lòt eksplwatasyon seksyèl. Tout kontak 
seksyèl ant yon Gadyen ak yon moun k ap resevwa sèvis la se abi 
seksyèl, sof si Gadyen an se yon moun k ap resevwa sèvis la tou 

Neglijans  
Lè ou pa fè sipèvizyon, oswa lè ou bay manje, rad, abri, swen sante 
kòmsadwa; oswa aksè nan yon dwa pou edikasyon  
 

Fè espre pou mal itilize 
restriksyon oswa izòlman 

Itilizasyon entèvansyon sa yo ak lafòs ki egzajere, kòm yon pinisyon 
oswa pou mete anplwaye yo alèz  
 

Sibstans ki sou Kontwòl 
Itilizasyon, administrasyon oswa bay nenpòt sibstans sou kontwòl ki 
pa annamoni avèk lalwa  
 

Kondisyon ki bay degou 
Eksitan fizik dezagreyab ki itilize pou chanje konpòtman san 
otorizasyon legal ki espesyal pou yon moun  
 

Blokaj 

Entèvansyon ki gen kontradiksyon avèk dekouvèt, rapòtaj oswa 
ankè sou abi / neglijans, falsifikasyon dosye oswa fè espre pou bay 
fo deklarasyon  
 

 
 
KISA KI SE YON GWO ENSIDAN? 
 
Lwa Eta New York rekonèt Moun Frajil yo kapab viktim domaj oswa yo ka mete arisk tou nan anpil kalite 
sikonstans. Lwa a defini yon Gwo Ensidan kòm yon ensidan ki pa ni yon abi ni yon neglijans, men ki gen 
posiblite pou lakòz domaj nan sante, sekirite oswa byennèt yon moun k ap resevwa sèvis yo. Kèk nan 
egzanp yo se, men pa sèlman, sa ki endike anba la yo:  
  
• Itilizasyon restriksyon lè li pa nesesè, konsène yon teknik ki entèdi, oswa anplwaye ki gen 

fòmasyon kòmsadwa itilize teknik lan;  
• Izòlman oswa tan repo ki pa otorize; 
• Kominikasyon ki nuizib ant Moun Frajil yo ki te kapab evite yon fason ki rezonab; epi   
• Administrasyon yon medikaman ki pa annamoni avèk yon rekòmandasyon medikal ki lakòz yon 

konsekans negatif.  
• Nenpòt lòt konduit yo idantifye nan règleman Ajans Sipèvizyon Leta, dapre gid oswa kritè Sant 

Jistis la mete anplas. 
 
 

KISA K AP PASE LÈ YO FÈ YON RAPÒ BA VPCR? 
 
Anplwaye VPCR ki resevwa fòmasyon fè yon rapò okonplè nan telefòn oswa avèk yon fòm sitwèb la, epi 
dapre enfòmasyon yo bay, klase ensidan pou rapòte (abi, neglijans, gwo ensidan), epi fè SOA apwopriye 
a konnen sa. Answit, Sant Jistis ap responsab pou asire ajans ki apwopriye a mennen ankèt sou ensidan 
pou rapòte oswa evalye li.  

KI PWOTEKSYON AK OBLIGASYON MOUN KI GEN OBLIGASYON POU RAPÒTE YO GENYEN? 
 
• Iminite (dispans) nan Obligasyon - Lwa a bay iminite (dispans) pou Moun ki Gen Obligasyon pou 

Rapòte yo ak pou lòt moun ki rapòte yo nan nenpòt reklamasyon legal ki ka genyen nan yon zak 
bon volonte pou bay enfòmasyon yo pou VPCR.  

 
• Pwoteksyon Kont Aksyon Vanjans Anplwaye - Lwa a entèdi yon patwon oswa yon ajans pou fè 

nenpòt aksyon vanjans anplwaye kont yon moun paske moun nan montre li gen bon volonte pou 
bay enfòmasyon yo pou VPCR.  

 
• Sekrè Enfòmasyon yo - Lwa a bay pwoteksyon kont divilgasyon idantite moun ki bay rapò a, men 

ka gen kèk eksepsyon limite (pa egzanp, konsantman moun ki fè rapò a, yon lòd tribinal).  
 
• Si Ou Pa Bay Rapò a - Si yon Moun ki Gen Obligasyon pou Rapòte pa rapòte yon Abi oswa yon 

Neglijans li sispèk ba VPCR sa reprezante yon zafè serye, epi kèk nan konsekans posib pou sa se 
disiplin administratif, revokasyon, obligasyon sivil ak pouswit lajistis kont moun sa a kòm yon 
kriminèl.  

 
KI KOTE MWEN KAPAB JWENN PLIS ENFÒMASYON? 
 
Tanpri kontakte Sant Jistis nan nimewo: 1-518-549-0200. N ap kontan pou reponn nenpòt kesyon ou ka 
genyen. 

